[image: Homes Victoria
50 Lonsdale Street, Melbourne Victoria 3000Telephone: 1300 650 172  GPO Box 4057, Melbourne Victoria 3001DX 210081 www.homes.vic.gov.au  ]


Somali | Soomaali

Mudanaha/Marwadada guriga degan,
 
Waxa aanu qoraalkan kuugu soo qoraynaa in aanu kula socodsiino meesha ay wax u marayaan Homes Victoria howlahoodii dhismaha weyn iyo barnaamijka dib-u-dhiska saraha dhaadheer. Wareegii xigay ayaa hadda socda si dadka hada degan Flemington iyo North Melbourne iyo kuwa mustaqbalka soo degi doonaba ay u helaan guryo ka tiro badan kana wanaagsan kuwa hadda. 

Tani waa xusuusin aan idin xasuusinayno in aan fileyno in la raro dhammaan dadka goobta degan 30-ka bisha Sebtembar 2025, si loogu ogolaado in dib-u-dhisku uu bilowdo, taas oo lagu dhisayo dadka goobta degan ee doonaya inay soo laabtaan iyo kuwa cusub ee soo degaya guryo ka tiro badan kana wanaagsan kuwii hore. 

Taageerida tillaabooyinkaaga xiga  
Dib-u-dejinta dadka degan 12 Holland Court iyo 120 Racecourse Road, Flemington iyo 33 Alfred Street, North Melbourne ayaa si wanaagsan u socota. Qiyaastii 70% oo dadkaas ah ayaa mar hore degay guryo cusub, qiyaastii 20% ayay hada u socotaa nidaamka guuritaanka. 

Hadda waxaa la joogaa xilligii aad hore usii wadi lahayd guuritaanka: 
· Haddii aad hadda ka fiirsaneyso guri, nagala hadal sidii aad ku dhameystiri lahayd go'aankaaga iyo sidii aad ku qabsan lahayd ballanta maalinta aad guurayso.  
· Haddii aadan weli buuxin codsigaaga guri, waxaan kaala hadli doonaa 
sidii aan u xareyn lahayn codsiga guryaha iyadoo lagu saleynayo macluumaadkaaga ka kireyste ahaan. Waxaan dhowaan ku siin doonaa 
guri iyadoo waxkastana lagu saleynayo macluumaadka aan hayno, 
marka fadlan noo sheeg wixii isbedel ah ee loo baahan karo.  
· Haddii aad heshay dalabyo guri oo macquul ah, laakiin aadan aqbalin 
wax guri ah, waxaan sii wadi doonaa inaan kula sii hadalno kuna taageerno, oo ay ku jirto in guri laguu diyaariyo marka la gaaro wakhtiga guurista.  
· Haddii aadan hadda haysan guri aad tixgelin siin karto fadlan nala hadal, wali waxaan raadineynaa guri ku haboon. Waxaan kaala hadli doonaa balaarinta dookhyadaada sababtoo ah taasi waxay u badan tahay inay naga caawiso inaan guri kuugu helno si dhakhso ah.  
· Hadii aan ku siino guri aan ka kiraysanay milkiile gaar ah, anaga ayaa 
u maamuli doona sidii inuu yahay guri dadweyne oo kale. Mararka qaar, 
in aan kuu kireeyno ayaa noqon karta sida aan kuugu heli karno guri ku habboon baahiyahaaga. Waxaad weli kasii heli doontaa xafiiska guryaha 
ee xaafadaada taageero la mid ah tii hore waxaadna sii lahaan doontaa isla xuquuqaha iyo masuuliyadaha aad hadda leedahay. Haddii heshiiska aanu kula jirno milkiilaha gaarka ah uu dhammaado, waxaanu kuu heli doonaa guri kale oo ku habboon.  
 
Xusuusnow in kooxdeena u qaabilsan howlaha raritaanka ay halkan u joogaan inay ku caawiyaan marxalad kasta oo lagu jiro.  
· Waan kula kulmi doonaa: Waxaad hore usoo kaxeysan kartaa xubin 
qoyska ka mid ah, saaxiib ama qof taageero sharci kulan kasta oo aad 
nala yeelanayso. Waxaan sidoo kale diyaarin karnaa turjubaan.  
· Waxaan kaa caawin doonaa sidii aad ku guuri lahayd: Waxaan kuu diyaarin doonaa kuwa wax rara waxaanu bixin doonaa agabka wax lagu xidho, waxaanu kaala hadli doonaa xidhiidhada sida taleefoonka, interneedka 
iyo boostada waxaanu dabooli doonaa dhamaan kharashyada ku baxaya guuritaanka intii macquul ah. 
· Dib usoo noqoshada: Marka dib-u-dhiska uu dhamaado, waxaan kaala hadli doonnaa sidii aad dib ugu soo noqon lahayd. Waxaad xaq u leedahay inaad ku noqoto xaafadaada iyadoo waxkastana lagu salaynayo wixii markaas aad xaq u leedahay, baahiyahaaga iyo inay guryaha cusub kugu haboon yihiin.

Waxaan kugu dhiirigelinaynaa inaad kala hadasho howl-wadeenkaaga dib-u-dejinta wixii ku saabsan baahiyahaaga guri iyo dhammaan meelaha suurtogalka ah ee ku habboon qoyskaaga. 
	
Kooxda dib-u-dejinta ee Homes Victoria 
relocationsteam@homes.vic.gov.au 

